	Bosna i Hercegovina

Federacija Bosne i Hercegovine
	[image: image3.jpg]



	Bosnia and Herzegovina

Federation of Bosnia and Herzegovina

	                      KANTON SARAJEVO

             Ministarstvo prostornog uređenja i zaštite okoliša

Ministry of Physical Planning and Environmental Protection



Na osnovu člana 22.stav 2. Zakona o izvršavanju Budžeta Kantona Sarajevo i Uredbe o kriterijima za finansiranje programa i projekata neprofitnih organizacija i udruženja koji se finansiraju/sufinansiraju iz Budžeta Kantona Sarajevo („Službene novine Kantona Sarajevo“ br: 33/11), Ministarstvo prostornog uređenja i zaštite okoliša objavljuje
JAVNI POZIV
za prikupljanje zahtjeva udruženja i nevladinih organizacija za dodjelu sredstava za finansiranje projekata iz oblasti zaštite okoliša iz Budžeta Kantona Sarajevo za 2012.godinu
PREDMET JAVNOG POZIVA:
Predmet javnog poziva je prikupljanje zahtjeva udruženja i nevladinih organizacija iz oblasti zaštite okoliša, za finansiranje projekata iz oblasti zaštite okoliša, radi obezbjeđenja finansijske podrške iz sredstava Budžeta Kantona Sarajevo za 2012.godinu sa pozicije Ministarstva prostornog uređenja i zaštite okoliša.
PRAVO UČEŠĆA:
Pravo učešća imaju neprofitne organizacije i udruženja iz oblasti zaštite okoliša:

- koji ispunjavaju opšte i posebne kriterije iz Uredbe,

- čija aktivnost, programi i projekti nisu vezani za oblasti iz nadležnosti drugih ministarstava (obrazovanja i nauke; kulture i sporta; rada, socijalne politike, raseljenih lica i izbjeglica; zdravstva; saobraćaja; boračke zaštite; stambenih poslova; privrede i zaštite od požara).
KRITERIJI ZA DODJELU SREDSTAVA:

Opšti kriteriji:

a)  registracija udruženja na bilo kojem nivou vlasti u Bosni i Hercegovini;
b) realizacija projekata udruženja koji su od interesa za građane Kantona ili doprinose razvoju i afirmaciji Kantona i provode se na području Kantona;
c) ekonomska ili društvena opravdanost projekta koje udruženje predlaže i sprovodi;
d) program rada za tekuću godinu sa obrazloženjem;
e) finansijski plan za tekuću godinu;
f) izvještaj o urednom finansijskom poslovanju (bilans stanja, bilans uspjeha i narativni izvještaj za prethodnu godinu);
g) finansijski izvještaj o utrošku sredstava za projekte odobrene u prethodnoj godini;
h) organiziranost i broj članova udruženja;
i) broj lica koja učestvuju u realizaciji projekata;
j) specifičnost potreba članova udruženja, odnosno populacije koju zastupaju;
e) rezultati i uspjesi na kantonalnom, federalnom, državnom i međunarodnom nivou, odnosno broj korisnika obuhvaćenih projektom.

Posebni kriteriji:
Posebni kriteriji su definisani u članu 5. stav 1 Uredbe (oblast zaštite okoliša).  

Projekti i programi koji će imati prednost za dodjelu sredstava, trebaju da budu usmjereni na slijedeće: 
· sprječavanje proizvodnje otpada, uključujući prijedloge ponovne upotrebe ili produženog vijeka trajanja proizvoda,

· smanjenje štetnog djelovanja otpada na okoliš i ljudsko zdravlje, kao i smanjenje sadržaja štetnih tvari u materijalima i proizvodima,

· podizanje javne svijesti na smanjenju otpada, čime se ostvaruje doprinos u oblasti zaštite okoliša, te socio-ekonomski efekti,

· poduzimanje mjera za smanjenje proizvodnje otpada (uključujući kancelarijski otpad), integriranje koncepta prevencije stvaranja otpada u proizvodnom procesu (sastav materijala, vrste i količine ambalaže i sl.), 
· promoviranje odgovorne potrošačke navike (izbor eko-dizajniranih proizvoda s eko-oznakom, iznajmljivanje umjesto kupovine i sl.),

· promoviranje upotrebe repariranih ili proizvoda sa dužim rokom upotrebe,

· konkretne i mjerljive akcije koje demonstriraju mogućnosti ponovne upotrebe otpada u svakodnevnom životu (izrada korisnih predmeta od otpadnog materijala, kompostiranje i sl.,
· promoviranje održivog razvoja i ljudskih prava na zdrav i čist okoliš, 
· propagiranje odgovornog odnosa prema prirodi i korištenju prirodnih resursa,
· populariziranje zaštite okoliša i prirode kroz različite oblike ekološke edukacije, 
· podizanje svijesti o potrebi zaštite okoliša i prostora,
· konkretne akcije uređenja, čišćenja, pošumljavanja, ozelenjavanja i sl. i 
· sve druge akcije usmjerene na stvaranje kvalitetnog odnosa prema okolišu.
Dokumentacija koja se treba dostaviti prilikom prijave projekata:
a) Popunjen obrazac broj 7.3-02-01/01 za aplikaciju za finansiranje/sufinansiranje projekta, a koji se nalazi ne web strani Kantona Sarajevo ili se direktno može preuzeti u prostorijama Ministarstva prostornog uređenja i zaštite okoliša, soba 347;
b) Rješenje o registraciji;
c) Uvjerenje o poreskoj registraciji – identifikacioni broj;
d) Uvjerenje o izmirenim poreskim obavezama;
e) Uvjerenje o izmirenim porezima i doprinosima za zaposlenike (ukoliko ima zaposlenika);
f) Bilans stanja i bilansa uspjeha ovjereni od strane nadležne poreske uprave za prethodnu godinu,
g) Izvještaj o utrošku sredstava za projekte odobrene u prethodnoj godini,

h) Statut udruženja. 

Udruženje koje nema uposlenih i neizmirenih obaveza može dostaviti ovjerenu izjavu kod nadležnog organa, da nema uposlenih i neizmirenih obaveza kojom to potvrđuje.

Osim nevedene dokumentacije, udruženja su dužna dostaviti dokaze o ispunjavanju ostalih opštih i posebnih kriterija.
Kompletnu dokumentaciju dostaviti u pisanom materijalu i na CD-u;
OCJENA PRIJAVA:
Ocjenu i pripremu prijedloga rang liste projekata i programa udruženja i nevladinih organizacija pristiglih na ovaj poziv, vršiće Komisija koju će imenovati Ministar prostornog uređenja i zaštite okoliša Kantona Sarajevo.
Neće se uzeti u razmatranje prijave udruženja/organizacija:
- koji nisu dostavili narativni i finansijski izvještaj o utrošku sredstava za odobreni program ili projekte za koji su imali odobrena budžetska sredstva u prethodnom periodu,

- koja ne ispunjavaju opšte i posebne kriterije iz ovog poziva,
- čiji  projekti, programi, aktivnosti nisu prijavljeni na način propisan ovim pozivom,
- čiji projekti, programi, aktivnosti imaju komercijalni ili isključivo naučno-istraživački karakter,
- čiji su projekti, programi, aktivnosti napravljeni samo u korist članova organizacije/udruženja.
PODNOŠENJE PRIJAVA:

Prijava na Javni poziv podnosi se u zatvorenoj koverti sa naznakom „ Prijava na Javni poziv – ne otvaraj“, na protokol Kantona Sarajevo ili poštom na adresu:

Kanton Sarajevo
Ministarstvo prostornog uređenja i zaštite okoliša

R. DŽ. Čauševića br. 1

71000 Sarajevo
Na koverti je potrebno upisati podatke o podnosiocu zahtjeva: naziv, adresa, telefon i dr.
Rok za podnošenje prijava je 04.05.2012.godine. 
Nepotpune i neblagovremene prijave se neće uzeti u razmatranje.
Javni poziv će biti objavljen i na WEB stranici Kantona Sarajevo: http://mpz.ks.gov.ba, u rubrici «Obavještenja».

Sve dodatne informacije mogu se dobiti putem e-mail: dijana.catibovic@mpz.ks.gov.ba

